
settir við, men teir kenna 
seg ikki hava marginalirnar 
við sær:

– At fimm mál fóru 
ígjøgnum, er ikki nóg gott. 
Persónlig mistøk vórðu 
sektað, og aftur í dag skoraði 
mótstøðuliðið eftir horna­
spark. Tað er fínt, at fleiri 
ungir spælarar fáa møgu­

leikan, og teir stóðu avgjørt 
ikki aftanfyri aðrar, sigur 
Benjamin Heinesen, sum 
hevur vunnið fast pláss á 
B36 liðnum.

Barnasjúkur 
ganga í Sørvági
Endiliga glapp tað hjá HB, 
sum fyri fyrstu ferð í ár 

vann fulla úrtøku á útivølli. 
Tað var á nýggja undirlag­
num í Sørvági. Úrslitið var 
4-1. Hetta vóru fyrstu málini, 
sum teir svørtu og reyðu 
skoraðu á útivølli í ár.

Heimaliðið legði bragdliga 
fyri, tá ið Søren B. Nielsen, 
sum er komin seg eftir 
langan skaðasteðg, umsetti 

brotsspark til mál.
– Seinna hálvleik vóru 

nógvar barnasjúkur á okkara 
liði. Teir spældu við longum 
sendingum. Undan steðgin­
um vunnu vit nærdystirnar, 
men tað gjørdu vit ikki eftir 
steðgin, staðfestir 07 Vestur 
venjarin Trygvi Mortensen.

Í fimm útidystum hevði 
HB einki mál skorað. Eitt 
korter var farið leygardagin, 
tá ið Rókur av Fløtum Jesper­
sen við fínum langskoti javn­
aði til 1-1. Einki er at undrast 
á, at tað lætnaði hjá HB, sum 
tá hevði verið 465 minuttir á 
útivølli uttan at finna vegin 
til netmeskarnar.

Eftir steðgin var einki at 
rafla um.

– Tað nervaði okkum ikki, 
at mótstøðumenninir løgdu 
seg framum. Vit hildu fram 
at spæla, og vit fingu úrtøku 
úr nøkrum av møguleikun­
um, sum vit spældu okkum 
til, staðfestir Rókur av Fløt­
um Jespersen.

